
Pol Mon Timosii Kin Nga Endi
Polpu Kindim

1 Na Pol, na Krais Jiisas nge ek ei se andil wu.
Gos eim ek dinga yi ni pendim. Jiisas Krais nge
kongun ele, Gos eim noman konj ei, sinim mei
wumb ngumbii nirim. Nipi kin, eim noman ele,
“Na ek se endii,” nim.

2 Timosii nim na nge kingam mil, na pipe ei
polup nim ngond. Sinim nge Erinjpin Gos ni,
Krais Jiisas Owundu nim kin kaimb sipi nim
noman ka ngang kin nim noman emin ka peng
mulnjii.

3 Na nge kumb ok kupnan not wumb mulk
wumb ei, Gos nge ot ei ekii sitmin o} ei nge, kunum
na nim kin piip kin, na Gos kin prei epin tinga
kunum kunum erip kin, noman ka piip ngot.
4 Nim ningil ka mani orum ei na piip kin, na nim
kanip kin, ka piimbii ni piind. 5 Nim pii gii nin
ei, na keimi ni piind. Ei kend mon. Pii gii nin
o} ei, nim apinim Lois elim ol ei nim en. Nga
ninim manim Yunis yi ku elim. Pe na piind ej,
na pii gii ei nge, nim kin palim ku. 6 Ei na piip
kin, nim nip ngond. Gos nge epi wii ngurum ei,
ele, angil tonu kindinj kunum ei, Gos eim nim
noman ka ei, epi wii mil nim ngurum. Pe ninim
Gos noman ka epi wii ngurum ei, piikin Kkin enjii.
Eran kin, nim noman ka sirim ei, am opu owundu
ermba. Ei yi mil, wu endi eim dup kalpi kin, pup

tang kin, nimbil ot elim? Ei sikir nopu owundu
elim ei mil, yi enjii ku. 7 Nim piin; Gos sinim
kin Gui Ka ngum ej, sinim kulermin. Ba Gos Gui
Ka sinim noman dinga ngum. Ngang kin, sinim
wumb noman ka ngopun kin, sin sinim tep ka er
mulmun nge ngum.

8 Ei piikin kin, owundu nge ek ei singambil
piikin kin, ninerii! Nim na kin singambil piinerii
ku! Na Gos nge wu mol. Nim Gos nge dinga
ngang kin, nim o} embin tui tonu omba ei ko
wukun kin, na kin wan, silip kongun ende erpit
kin, Gos ek ka ni wumb ngumbul. ° Gos eim sinim
sipi orung seng kin, nam nge wumb muingii nim.
Pe sinim eim Kkin ouni ka endi eramin kin, Gos
sinim sip orung sinerim mon. Eim nge noman
ele, sinim noman ka ngopu kin, sinim wii to sim.
Kumb ok, mul mei eneririm kunum ei, Krais Jiisas
eim sinim kin noman ka ngurum. 10 Ba akip
kunum ele, Krais Jiisas sinim sip orung simba
nge tor onum. Eim nge kongun ele, Gos nge
noman ngurum. Ei tor wang kin sinim piinmin,
Krais Jiisas eim wumb koltmun ot ei nge, to mani
kindpi, si kindim. Si kindpi kin, Gos nge ek ka
ni tor kindim. Ei yi mil, noman konj ei nga poru
ninermba; ba kunum kunum konj pimba.

11 Gos eim na kongun ngopu Kkin, ek ka ei ninjii
ni mundum. Na motup kin, ek nip, wumb ngop,
ek se andip kin, wumb ek emb top, wumb ngop
nip kin, ermbii ni mundum. 12 Gos ek ka ei minj,
na ngenj ele, ol embin tui tonu omba. Ol pule
ele peng kin, na ol embin tui ei, ngenj ele tonu
onum. Ba ele nge, na ngenj singambil piinermbii
mon. Na wu eikin, pii gii dinga peng mot ei, na pii

poru nind. Eim na angit ele kongun ngurum ej,
kunum kunum ka pep ba. Pang kin, eim kunum

owundu sirim kunum ei tonu omba. 13Na ek kun
nip, nim andan top ngunj mi}, nim wumb kankin

kin, ek ka ni ngan piingii. Nim Krais Jiisas Kkin
pii gii dinga peng kin, ek ninim mit piikin kin,
Jiisas eim noman ka ngokun kin, ek ei ambit gii
ni mulnjii. 14 Gos nim kin epi ka angit ele pendim
ei, piikin kin, tep ka er mulnjii. Pe Gos nge Gui
Ka sinim kin tuk ele molum ei, nim noman dinga
ngopu kin, kongun ei paki tang kin, kongun ei kun
ka er mulngii.

15 Nim piin kin, Eisiya konu owundu ele, Jiisas
kin pii gii nik enjing wumb ni, Piselas ni, Emose-
nis ni wu tal kin, wumb pei na si kindinmin. 16 Na
Gos Owundu kin prei ermbii ni, wu Onesiporas
ni eim amb kangit ei, Gos paki tumba ni piind.
Kunum pei, Onesiporas eim na kin noman ka
pil ngolum. Na kan ngii pir kunum ei, eim na
kin singambil pinerim mon. 17 Eim Rom konu
owundu ete opu kin, eim na kur kan simbii nipi
orum. Opu kin, na kan sirim. 18 Na Gos Owundu
kin prei eramb Kkin, Jiisas orung omba ni pendrim
kunum owundu kunum ele, Gos Owundu opu
kin, wu Onesiporas kaimb sipi ngumba. Ngopu
kin Onesiporas eim na Epeses konu ele epi kanim
kanim erpi kin, na paki totum; ei ninim piitin.

2

Nim Krais Jiisas Nge Opu Wu Ka Mulnjii
1Pe nim na nge kingam motun. Krais Jiisas nim
kin to dambiltpi se ende kind pendim ele, eim



2 TIMOSII 2:2 iv 2 TIMOSII 2:10

nim kin noman ka ngopu kin, noman dinga ka wii
ngumba ei, nim kunum kunum sinjii. 2 Pe ek pei
na nip kin, wumb pei kumb ele ngunj ek ei, nim
piin. Piikin Kkin, ek ei nikin, wu kombur ngan Kkin,
dinga piik erngii. Wumb ei, ambit gii nik moimun
wumb ombu kin, kapli ek nik kin, wumb emb to
ngungii ku.

3 Nim Krais Jiisas nge opu ond wu ka wii dinga
molkun kin, ol embin tui endi tonu omba ei, nim
dinga molkun Kkin, Jiisas Krais nge opu ond wu
mendpil mulnjii. 4 Opu ond wu endi, opu patitim
kunum ei, pupu kin, kongun eipi kanim kanim
endi enalim, mon! Opu dinga kind erpi, yi er
mulang kin, opu ond wumb tep elim wu ei, kanpi
ka piitim. 5 Wu epi simin nik kin, sikirik punmun
ei, lo palim mit ei, ekii sinarik punmun wu ei, epi
endi sinermba mon. $ Wumb nii endi eim kongun
dinga kind er pulum, wu min amb ei, eim kuni
tonu wang kin, eim kuni ei, eim kumb se numba.
noman er kun erang kin, nim ombu pule pei pii
poru ninjii.

Eim Deipis nge tllap ende mo}pu kin, ek yi mll na
Gos ek ka nip tor kindip e}, ei nim piin. 9 Na Gos
nge ek ka ei, minj nip eramb kin, wumb na wu kis
nik kin, na ol embin tui kanim kanim ngolmun.
Keimi, na sip kan ngii el kindilmin; ba Gos ek ka
ei, kan kapli pinermba mon. Ba pu nip konu ele
orung orung eipi eipi ba. 10 Ei nam yi piip kin,
noman ele dinga kindip kin, o} embin tui ei piip
ko wup el. Elei, erip kin, Gos eim nge wumb tilap

ei, paki tol. Nam yi eramb kin, wumb Krais Jiisas

kin noman konj kunum kunum sik kin, kunum

kunum eim kin ouni noman dinga tilang ei sik

kin, ka mulngii nip kin, o} yi mit end. 11 Sinim ek

el pii gii mendpil ninjpin kin, ei keimi ni piimin,

“Sinim Jiisas eim kin kolpun kin, sinim eim kin
ouni noman konj kunum kunum sipin kin,
ouni tep to mulmun. 12 Sinim eim kin
piipin kin, o} embin tui tonu omba kunum
ei, sinim dinga kind molpun kin, eim king
muimba konu ele, sin eim kin ouni king
mil tep to molmun ku. Pe sinim eim bul
ngunjpun kin, kapti eim yi ku, sinim butl
ngumba. 13 Pe sinim Gos eim ek ei piimin
nimin; ba ek ei ekii sinarpin enjpin. Ba
Krais Jiisas eim mendpil ek ei, eim keimi
piipi motum. Krais Jiisas eim ek endi nipi
keimi mendpit mulmba. Nimbil erang ei
eim ek kend ei, kapli tunermba mon.”

Kongun Wu Mendpit Ei Gos Kin Embe Kotutum

14 Kunum kunum nim wumb noman pirek
nimba piingii ek ei ninjii. Gos nge ningit ele,
ek dinga nikin kin, wumb ek mil erik kin, ek
kanim kanim nik erngii ei, mon nikin. Nikin
kin, o} ei nge, wumb endi paki tunermba mon.
Wumb to kis minj etmin. Wumb ek ei nge piilmin
wumb ei yi elmin. 15 Nim kongun dinga kind
erkin kin, nim kongun wu mendpil mulan kin,
Gos nim kin ka piip ngumba. Ngopu kin, nim
Gos ek ei, kun ni wumb ngan piingii ei, nim
Gos kin singambit peng piinenjii. 16 Ek eipi eipi
nik kin, ek wii mil nik erngii ei, enim mandi

puk piinerngii mon. Ek ei ek pule pinalim ek ei
nge, wumb nik si pangin kin, Gos ek bul ngok,
ek ei piik kin, andlam kis punmun ei nge, enim
punerngii mon! 17 Wumb ek ei, sinim ngenj kinj
kis nopu owundu pulum ei mil, Aimeniyas Kkin
Pailesis wumb ei nge, tilap ele ek yi patitim. 18 Wu
ombu nge ek keimi ei, pii dembin tunarik kin, wu
ombu ek yi mil nitmin kin, sinim kolpun. Nga konj
moimun poru ninmin; nga ekii se endi enermin
mon. Enarpin kin, ek ele nge nik kin, wumb
kombur nge pii gii ei, er kis mondulmun ku. 19Ba
Gos eim ngii tumunj dinga endi, pol engindrim
dinga wii angilim. Pe ond pos ele Gos ek mon
endi, yi nip molum. Gos eim nge wu amb ei, piipi
kanpi poru nipi molum. Pe nga mon endi palim
ku. Wumb pei, Gos embe sitmin wumb ei, ol kis si
kindik kin, bul ngok, ka mulngii.

20 Pe ngii owundu endi angilim konu ele,
nirikring ming ombu kanim eipi eipi pei salim.
Pe ming kopur, ku silpa ni, gol ni, yi elmin. Nga
ming kopur ond ni, mei nganmbi ni yi elmin.
Elmin ming ombu nge kopur, kongun ka palim
mit elmin; nga ming kopur eipi kongun wii pei
etmin. 21 Ei yi mil, wumb nii endi eim o} kis
elmin ol ei, Gos eim pei kil ngo si kindang kin,
kun ka mulmba wumb ei, eim kongun mendpit,
ka endi palim mil, kongun ei ermba. Wumb ej,
eim ming ku silpa min, ku gol ka mi}, yi molum.
Nimbil erang wumb ei, eim ngenj ni, noman tuk
pei, Gos kil ngo si kindang kin, eim kongun ermba
nge, er kun erpi motum. 22 Wu kangi wu noman
ele kis tonu wang kin ek kis nik erngii wumb ei
kin, nim punenjii. Punarkin kin, nim ot kun ka

ei erkin, pii gii peng kin, noman emin ka peng
kin, wumb noman ka ngan kin; wumb noman
emin ka peng kin; Gos owundu Kkin prei erkin, kii
se ngokun kin mulnjii. 23 Wumb wulu pang kin,
ek eipi eipi nik kin, erngii ei piinenjii. Piinarkin
kin wumb noman ka pinerang kin ek ei nge, nik
opu minj elmin. 24 Gos nge kongun wu ek opu

enermba mon. Eim wumb kin ol ka ermba. Eim
wumb ek emb ka to ngolum kunum kunum kui er

molpu kin, kongun ka ermba. Erang kin, wumb
eim ol kis erngii min, ot embin ko wupu kongun
minj erpi kin, Gos ek nipi kin, wumb ngopu minj
muimba. 25 Wumb eim ek to kindik erngii ei, ek
taki taki nipi erang kin, Gos eim wumb ei, paki
topu erang kin, noman ak to ok kin, ek keimi ei
piingii. 26 Ok Seisen eim, wumb ei omu kon mit
polpu Kin, tuk sirim. Seng kin, eim ek ei piik kin,
ekii singii; ba nga ekii se, Gos ek keimi ei piik kin,
noman ak tok kin, Seisen si kindngii.

3

Kunum Poru Nimba Mandi Erang Ot Kis Tonu
Omba

-----

kunum ei, ol embin tui kanim kanim tonu omba.
2 Pe wumb en enim mendpit piingii. Piik kin,
ku nin epi noman kulk kin; nga en enim embe
ambil tonu kindik kin, o} kis erik kin; nga Gos kin
wumb eipi ek kis nik kin, yi nge nik ngomun. En
enim ernjing menjing ek nilmin ei piinarik kin,
nga en enim ek ka ni ngunalmin; nga en enim
o} kun ka palim mit ei, ekii sinarik kin, bul ngok
enmin. 3 Pe wumb en enim miyem ende noman

ka ngonarik kin; nga ek kis ei si kindnarik Kkin;
nga en enim wumb eipi kin ek bul ambilk kin;
nga en enim nge ngenj ete noman tep ka enarik
kin; nga wumb wulu pang kin, kung simbii mitl
andik molk noman pinalim, mit erik kin; nga en
enim ol kun ka ei kin opu orung ku elmin. 4 Nga
en enim nge wumb putl sik kin, opu erii wumb
ngok kin; nga en enim ol kis ei sikir ekii sik erik
kin; nga sin sinim wu num ni piik yi erik kin; nga
en enim ngenj ele ol ei ka ka piik erik kin; nga en
enim Gos kin noman ngunatmin mon. > En enim
ngenj ele ambil tonu kindik kin Gos nge o} ei mit
ni piik erik; ba Gos nge noman Gos nge tilap ele
wumb mil dinga ei en enim bul ngok elmin. Erik
kin nim wumb ei yi erngii wumb ei kin nim tep
to andkin punenjii mon! 6 Wu kombur en enim
andik, noman eipi eipi sek kin, yi elmin. Erik
kin en enim amb ombu noman kis kanim kanim
patilim amb ombu kin, kanik kin, amb ombu ngii
konu ele, en enim nirik puk kin, en enim noman
embin palim ei, en enim noman ele epi o} kis mit
to eipi eipi kindik kin ambit gii nik yi elmin. 7 Erik
kin, amb ombu nge, kunum kunum ek keimi ei
ni, kan simin ni elmin; ba kapli enalim. 8 Ok
wu Janis kin Jambris wu tal, Moses tep erim ot
ei, to mani kindmbil ni piikit kin, jep o} kanim
kanim kun pinalim ot ei elmbit. Elmbil o} yi nge,
pe wumb ek keimi ei, to mani kindik yi ermin ku.
En enim noman kun pinalim, yi erangin kin, pii
gil pinerang kin andinmin. Ba wumb en enim pii
gii ei, kapli pimba mil pinalim mon. 9 Ba wumb
enmin ot ei, opu owundu punatim mon! Pe wumb
keningii ei, ol wulu pui mil endi ok, wu Janis kin

Jambris tel erkil ol jii enmin ni keningit.

10 Ba nim na kin kunum kunum andkin kin, ei
na ek nip kin, wumb andan top enj. Nga andlam
andip el mil ei, nim piilin; nga na el ol ei, pule
nim piitin ku. Nim na piin kin, na Gos kin pii gii
dinga nil. Na wumb eipi kin noman ngop kin,
kunum kunum nam dinga kind motup kin, Gos
nge kongun e}, end ku. 11 Nim piin ei, wumb
na kin ol embin tui ngolmun ei, nim piin. Piikin
kin, nga ngenj kumbii konu ele orung Andiok
ni, Aikoniyam ni, Lisra konu ele ombu pei piit.
Nim piin ei, wumb na kin ngenj kumbii o} kanim
kanim elmin; ba Gos Owundu eim nga ele si tor
sim. 12 Keimi wumb pei Krais Jiisas kin dambiltik
se ende puk, Gos nge ol ni, ek ka ei, ekii simin
ni erngii wumb ei, opu orung wumb tangin Kkin,
ngenj kumbii yi singii. 13 Wumb kis ni, ek kend
wumb ei, wumb ek kend to ngolmun. Ngangin
kin, nga Seisen nge ek kend tang owundu pulum
ku. Wumb en enim o} kis owundu mendpit elmin.
Nga wumb eipi en enim kin, ek kend tok ngolmun
ku. 14 Nimbil erang wumb ei, nim ek ei nik
ngunjung ei, pii kun er mulnjii! Mutan kin, nim
pii gii nikin ek ei na nim emb top, nip ngur ek
ok nim kangil kembis kin molkun kin, nim Gos
ek ka el nim piilin. Piikin kin Gos ek ka ei, nim
noman ngang kin nga pii gii nikin mutan kin, Gos
ni Krais Jiisas nim sipi orung simba. 16 Gos nge
mon ek ka ei, Gos kin mendpit om. Opu kin, Gos
mon ek ka pot pendpi ek ei, Gos ek keimi mendpll
patim. Peng ek ei, sinim Kkin pii si kindpin kin, Gui
Ka andan topu ngonum ek ei piipin kin, Gos ot

kun ka ekii se bin. 17 Gos ek ka ei, sinim Gos nge
wumb erpi, kun ka erang kin, sinim Gos kongun
ka wii ei, ermin nge, er kun erpin mulmun.

4

Nim Gos Ek Nikin Wumb Ngunjii

1 Krais Jiisas eim, wumb kulii konj pei, mok
tumba. Topu kin, eim Gos ningit ele ni, Krais Jiisas
nge ningit ele, na ek nip kin, nim dinga ngond.
Ngop kin, Jiisas ekii se orung omba ei, opu kin, wu
king kunum kunum tep mulmba ei, na ek dinga
nip nim ngond. 2 Nim Gos ek ka ei piikin ek ei, ni
wumb ngunjii ku. Ngokun kin wumb ek ei piimin
min piinermin nik er mulngii; ba nim Krais Jiisas
ek ka ei, kunum kunum ek dinga ningii! Nikin
kin, wumb en enim ot kis etmin ot ei ni piik kin,
Gos ol kun ka ei ekii sinarik elmin. Erik kin, ei nim
nen kin, Gos ot kun ka palim mil, ei ekii singii. Sik
kin, kunum kunum nim kongun erkin kin, kui er
mulun kin, wumb Kkin ek ka ni ngokun Kkin, paki
dinga tokun enjii. Yi eran kin, wumb ei, noman
to ak tok Kkin, ol kis si kindik kin, Gos o} kun ka
pimba mit erngii. 3 Piini! Ekii se wumb ek keimi
ei piinerngii mon. Ba wumb en enim noman ele
piik kin, ek emb tolmun wumb pei, sik erngii. Erik
kin, wu ombu ek eipi ningii ei, kom se piik kin ekii
singii. 4 Wumb ei Gos nge ek keimi mendpil, ei
si kindik piinarik kin, ek po} wii ni, siimal eimat
ombu nge, kom sek piik erngii. > Ba ninim kunum
omba; ba nim embin ei ko wukun kin, Gos ek ka
ei nikin kin, wumb ngunjii. Nga wumb paki tan

kin Gos nge kongun wu mit endi kongun kun ka
enjii.

6 Nim piin ei, pe nam noman konj ei, enim kin
ngop si kindip pendip kin, nam ya mani mei ele
wakin top si kindip bii kunum ei, mandi enim. Ei
yi erip kin, nam kulmal mil kalip kin, nam nge
miyem ei, enim Kkin bein top ngop pendip kin bii.
7 Na nam kongun dinga kindip erip, sikirip pup
kin, tor punj ei yi mil; Gos nam ngum kongun e,
dinga kindip, er poru ninj. Na pii gii ei wakin
top kindnenj mon. 8 Na pe na simbii epi ei er
kun er salim. Salim epi ei, yi mi} ninim, pe Gos
Owundu ningit ele, na wu kun ka nimba. Akip
kunum ei, Owundu nam mendpil epi ka wii ei
na ngunermba mon; ba wumb eim tor wang Kin,
kenmin ni, kui er muingii wumb ei, yi ku singii.

9 Nim na kin ombii nikin kin, er ka erkin kin, na
kin sikirkin onjii. 10 Piikin kin mutii! Wu Diimas
eim na wakin topu kin, eim mei ele o} ei, noman
peng kin, na si kindpi kin Tesalonaika konu ele
pum. Nga wu Kresenj eim Galeisiya konu ele
pum. Nga wu Taisas eim Dalmeisiya konu ele
pum. 11 Wu Luk mendpit eim na kin molum.
Nim wu Mak nen kin, ouni wel! Wu Mak eim
kongun ka elim ei, na kongun paki tumba. 12 Na
wu Tikikas eim Epeses konu ele pui nip, kindamb
kin pum. 13 Nim onjii en kin, na konduk mut elim
kon takis el ni, wut Trowas konu ele, wu Kapas
ngii konu ele salim ei, sikin mon ni, mon kombur,
ka ngenj sik elmin ei, sikin tui ku.

14 Eliksander wu ei, eim kapa epi elim wu ei, na
kin o} embin tui ngopu erim. Ekii se Owundu eim
enim ot ei mil, eim kin kumep kis orung yi erang

kin, piimba ku. 15 Nim yi ku, wu ombu konu ele,
kan kun er mulnjii. Mulnjii wu ei, sin ek pei to
mani kindmba erim.

16 Kumna ei, na kos ek nip, orung kindinj

kunum ele, wu endi na kin tep to ngop ninj. Ninj
kin, ol kis mitl enmin ei, “Nim piinerii, mon!”
ninj. 17 Ba Gos Owundu na kin tep er mulum.
Molpu erang kin, na Gos ek ka nip, wumb torung
mulnjung wumb ei, ni ngunj. Kung simbii wumb
nolum konu ete pamb kin, Gos kulii konu ele si tor
sim. 18 Wumb na kin ot kis ermin ni enjing; ba Gos

Owundu eim na kin ol kis kanim kanim na kin
tonu omba ei si tor sipi kin, nga Gos eim sinim tep

er motum konu ele, eim na sipi kin orung simba.
Gos kin tilang owundu nin, embe owundu ei nin,
kunum kunum mulmba; ei keimil!
Ek Poru Ninim

19 Nim Pisila kin Akwila tat kin, wu Onesiporas
nge kingam ambilam no! ni, wumb ombu kankin
yi ninjii. Na enim wumb ei kin, ‘Noman ka piip
ngond,’ yi mil niyo! 20 Erasus eim Korin konu ele
enj molum. Nga Tropiimas eim ening peng kin, na
eim Mailisas konu ete mond si kindip onj. 21 Nim
erkin kin, sikir onjii. Yi er mulan kin, pop topu, jii
nip elim kunum ei tor omba. Yupulus ni, Purenj
ni Lainas ni Kloriya ni wu ombu, ni wu angim
angim pei nim kin noman ka ngonum ei, ‘Nim ka
mutliyo!” ninmin.

22 Gos Owundu nim nge noman tuk gui ete ouni
mulmba. Gos eim nge noman ka ngopu enim ot ei,
enim kin muimba.

